
ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'






ਜ਼ਖ਼ਮਖੀਆਂ: ਹਲਕੀਆਂ ਫੁਲਕੀਆਂ ਯਭਲੀਆਂ

ਕਾਈ ਥਿੱਤ ਦੀ ਗਲ ਤਾਂ ਕਰੀਂਦਾ ਨਹੀਂ, ਚਖਮਖੀਆਂ ਕਰਦਾ ਰਾਂਧੈ।

(ਕੋਈ ਪਤੇ ਦੀ ਗਲ ਤਾਂ ਕਰਦਾ ਨਹੀਂ, ਯਭਲੀਆਂ ਮਾਰਦੈ) 
ਚਖ਼ਾ: ਫਿਟੇ ਮੂੰਹ/ਦੁਰ ਫਿਟੇ/ਦਫ਼ਾ ਕਰ

ਉਸ ਕੰਜਰੀ ਤੂੰ ਚਖਾ ਕਰ, ਨਹੀਂ ਮੰਨੀਂਦੀ ਚਖਾ ਕਰੇਸ।

(ਉਸ ਕੰਜਰੀ ਨੂੰ ਦਫਾ ਕਰ, ਨਹੀਂ ਮੰਨਦੀ ਤਾਂ ਦੁਰ ਫਿਟੇ ਕਰ) 
ਚਗ਼ਲ: ਦੁਰਾਚਾਰੀ

ਕਿਹੜੇ ਚਗਲਾਂ ਨਾਲ ਯਾਰੀ ਗੰਢੀ ਹੋਈ, ਖਤਾ ਖਾਸੇਂ।

(ਕਿਹੜੇ ਦੁਰਾਚਾਰੀਆਂ ਨਾਲ ਯਾਰੀ ਲਾਈ ਹੋਈ, ਧੋਖਾ ਖਾਏਂਗਾ) 
ਚਗਲਣਾ: ਵਾਰ ਵਾਰ ਚੱਬਣਾ

ਛੰਦ ਤਾਂ ਹਿਸ ਕਾਈ ਨਹੀਂ, ਚਗਲਣ ਨਾਲ ਹੀ ਖਾ ਸੰਗਦੈ।

(ਦੰਦ ਤਾਂ ਹੈਨ ਕੋਈ ਨਹੀਂ, ਵਾਰ ਵਾਰ ਚੱਬ ਕੇ ਹੀ ਖਾ ਸਕਦਾ ਹੈ) 
ਚੱਟ: ਲੱਕਣਾ/ਖ਼ਤਮ/ਮੁਨਾਉਣਾ

ਕੌਲੀ ਚੱਟ ਗਭਰੂ ਮਾਲ ਚੱਟ ਕੇ ਹੁਣ ਸਿਰ ਵੀ ਸਫਾ ਚੱਟ ਕਰਾਈ ਹੇ।

(ਜੂਠ ਲੱਕਣਾ ਜੁਆਨ, ਮਾਲ ਖ਼ਤਮ ਕਰ ਹੁਣ ਸਿਰ ਮੁਨਾਈ ਫਿਰਦੈ) 
ਚਟਕਾਰੇ/ਚਟਖਾਰੇ: ਮਜ਼ੇ ਨਾਲ ਲੱਪ ਲੱਪ ਕਰਨਾ

ਖਾਣਾ ਇਡਾ ਲਜ਼ੀਜ਼, ਮਿਜ਼ਮਾਨਾ ਚਟਕਾਰੇ/ਚਟਖਾਰੇ ਲਾ ਲਾ ਖਾਧਾ।

(ਖਾਣਾ ਏਡਾ ਸਵਾਦ, ਮਹਿਮਾਨਾ ਮਜ਼ੇ ਨਾਲ ਲੱਪਕਿਆ) 
ਚੱਟੀ: ਜੁਰਮਾਨਾ/ਹਰਜਾ/ਮਜਬੂਰੀ

ਮੈਕੂੰ ਕਿਹੀ ਚੱਟੀ ਪਈ ਹੈ ਕਿ ਕੈਂਡੀ ਚੱਟੀ ਭਰਾਂ।

(ਮੇਰੀ ਕੀ ਮਜਬੂਰੀ ਹੈ ਕਿ ਤੇਰਾ ਜੁਰਮਾਨਾ/ਹਰਜਾ ਭਰਾਂ) 
ਚਟੂਰਾ: ਮੱਟਕਾ

ਗੁਮਾਸ਼ਤਾ ਤਾਂ ਖਾਵਣ ਦਾ ਚਟੂਰਾ, ਆਪ ਸਾਂਭ, ਚਟੂਰੇ ਦਾ ਰਿੜਕਣਾ।

(ਨੌਕਰ ਤਾਂ ਖਾਣ ਨੂੰ ਮੱਟਕਾ ਹੈ, ਆਪ ਸਾਂਭ, ਮੱਟਕੇ ਦਾ ਰਿੜਕਣਾ) 
ਚੱਡਾ/ਚੱਡੇ: ਲੇਵਾ, ਲੱਤਾਂ ਦਾ ਜੋੜ

ਗਾਂ ਦੇ ਭਰਵੇਂ ਚੱਡੇ ਨਜ਼ਰ ਲਾਈ ਤਾਂ ਚੱਡੇ ਪਾੜ ਸਟੇਸਾਂਈਂ।

(ਗਾਂ ਦੇ ਭਾਰੇ ਲੇਵੇ ਨੂੰ ਨਜ਼ਰ ਲਾਈ ਤਾਂ ਲੱਤਾਂ ਚੀਰ ਦੇਸ਼ਾਂ) 
ਚੰਡ: ਨਿਸ਼ਾਨ/ਚਪੇੜ

ਏਡੀ ਚੰਡ ਮਾਰੀਸ ਕਿ ਗਲਾਂ ਤੇ ਚੰਡ ਪਏ ਡਿਸਦੇਨ।

(ਐਨੀ ਚਪੇੜ ਮਾਰੀ ਹੈ, ਕਿ ਗਲ੍ਹਾਂ ਤੇ ਨਿਸ਼ਾਨ ਦਿਸਦੇ ਪਏ ਨੇ) 
ਚੰਡਣਾ: ਤਿੱਖਾ ਕਰਨਾ, ਠੋਕਰ ਕੇ

ਛੋਹਰ ਤੇ ਕਹੀਆਂ ਚੰਡੋ ਤਾਂ ਤਿੱਖੇ ਥੀਂਦੇਨ। 

(ਮੁੰਡੇ ਤੇ ਕਹੀਆਂ ਠੋਕਰਕੇ ਹੀ ਤੇਜ਼ ਹੁੰਦੇ ਹਨ)

